
 Anatatsiya: Maqolada kichik maktab yoshdagi bolalarda tabiatga, jamiyatga va o'z-o'ziga nisbatan mas'uliyatli 

munosabatlarni shakllantirishning nazariy va amaliy jihatlari ko'rib chiqiladi. Shuningdek, bugungi kunda bu boradagi 

mavjud muammolar ham tahlil qilinadi. 

 Kalit so'zlar: tabiat, jamiyat, inson, suv, havo, tuproq, tabiiy boylik, mahalliy xom-ashyo, o'simlik, ekologik 

ta'lim, ekologik tarbiya, tabiatga mas'uliyatli munosabat, tabiatga daxldorlik hissi. 

 

Bugungi kunda yosh avlodda tabiatga mas'uliyatli munosabatni shakllantirish muammosining dolzarbligi inson faoliyati 

natijasida tabiat ifloslanishining xavotirlari bilan belgilanadi. Albatta, suv, havo va tuproqning musaffoligi to'liq inson 

faoliyatiga bog'liq. Tabiatga bo`lgan munosabatni o`zgartirish uchun bolalarda tabiatga nisbatan mas`uliyatli munosabatni 

shakllantirish lozim. Bu esa, avvalo, ularda tabiatni muhofaza qilishga qaratilgan nazariy bilim va amaliy ko`nikmalarni 

hosil qilishni taqozo qiladi.  

Shu sababdan ham zamonaviy ekologik ta'limda tabiatga mas'uliyatli munosabatni shakllantirishga asosiy o'rin beriladi. Bu 

maqsadli jarayon bo‟lib, unda o„z qilmishi uchun nafaqat jamiyat, balki hayvonot olami oldida ham javob berishga tayyor 

bo„ladigan shaxsni shakllantirishga qaratiladi.  

Aksariyat ekologlarning ta'kidlashicha, "Biz hech qachon daraxtlar, qushlar, o'tlar, qo'ng'izlar kabi oddiy ko'rinadigan 

narsalardan sakrab o‟tmaymiz. "Tabiatni muhofaza qilish" faqatgina tabiiy resurslar: suv, havo va tuproqlarni muhofaza 

qilish bilan bog'liq emas, balki biz yosh avlodga o„simlik va hayvonlar bilan muomala qilish madaniyatini o„rgatishimiz 

kerak. Shuningdek, o'quvchilarga “tabiatga qaytish”ni his qilishni o‟rgatish orqali undan ajralmaslikni anglashga chaqiradi 

va bu ekologik tarbiya vazifalarining eng murakkab bo‟lgan jihatlaridan biridir.  

Boshlang'ich ta‟limda bola tabiat olamiga qanchalik tez qo'shilsa, uni kuzatish, his qilish va anglashni o'rgansa, unda 

shunchalik tez tabiiy boyliklarga ehtiyotkorlik va mas'uliyat bilan munosabatda bo'lish ko'nikmalari, dunyoni tirik va go'zal 

ko'rish bilan birga, ularni ifloslanish va vayronagarchilikdan himoya qilish zarurati tug‟iladi.  

Kichik maktab yoshdagi bolalar shaxsida o'ta muhim fazilatlar shakllanadigan, qobiliyat va ko'nikmalar faol rivojlanadigan 

asosiy bosqichdir. Bu davrda bolaning yangicha hayot tarziga, ya‟ni o‟yin faoliyatidan o‟quv faoliyatiga o‟tishi kuzatiladi. 

Jumladan, kichik maktab yoshdagi bolalarda voqea-hodisalarga munosabat bildirish bilan birga ularni kuzatish va bajarish 

kerak bo'lgan bir qator huquq va majburiyatlarga ega bo‟la boshlaydi. Shu sabbdan ham tabiatda kuzatiladigan 

muammolarni nafaqat hal qilishlari, balki qiziqib bu jarayonda ishtirok etishlari mumkin. 

Shu o‟rinda rus pedagogi V.Suxomlinskiyning fikrini keltishmiz mumkin: “Bolani o„rab turgan olam, eng avvalo, 

hodisalarning cheksiz boyligiga, bitmas-tuganmas go„zallikka ega tabiat olamidir. Shu sababli ham tabiat bola ongining 

rivojlanishiga cheksiz hissa qo‟shadigan tabiiy omillardan biridir".  

Kichik maktab yoshi tabiatga nisbatan hissiy-psixologik ta'sir va mas'uliyatli munosabatni shakllantirish uchun eng qulay 

davr hisoblanadi. Boshlang'ich ta‟limda shakllangan tabiatga daxldorlik hissi, uning o'ziga xosligini chuqur his qilish 

qobiliyati shaxsning ekologik madaniyatining asosidir.  

Tabiatshunoslik fani kichik maktab yoshdagi bolalarda tabiatga mas'uliyatli munosabatni shakllantirishda katta 

imkoniyatlarga ega. Chunki u bolalarni o'z ona tabiati bilan bevosita muloqotga jalb qiladi. Bugungi kunda noan‟anaviy 

ta‟lim shakli o'quvchilar bilan sayohatlar uyushtirib mahalliy aholining turmush tarzini o'rganishni, shuningdek, 

innovatsion ta‟lim mazmuni esa ko'rgazmali qurol sifatida mahalliy xom-ashyo va o'simliklardan namunalar to'plab 

foydalanishni taqozo qiladi.  

D.S.Lixachevning ta'kidlashicha, tabiatshunoslik g'oyalari “tabiat, jamiyat va inson” munosabatlari borasidagi ilmiy 

bilimlarning shakllanishiga, yangilikni o'zlashtirish va tabiiy ne‟matlarining musaffoligini saqlash yo'llari to'g'risida 

umumiy tushunchalar yotadi. 

Shu nuqtai nazardan, Pedagogika fani va amaliyotida tabiatga mas‟uliyatli munosabatni shakllantirish masalasi doimo 

tarbiya jarayonining muhim yo„nalishlaridan biri sifatida qaralib kelgan. Jumladan, Tabiatshunoslik fani kichik maktab 

yoshdagi bolalarga tabiiy boyliklarimizning hissiy anglash va tabiatga nisbatan mas`uliyatli munosabatni ifodalashda 

erkinligini ta'minlaydigan vositadir. Jumladan, o'z yurti, ona Vatani va tabiati bilan faxrlanish, zaminidagi tabiiy 

boyliklarga muhabbati bilan ifodalanadi.  

Biroq bugungi kunda yosh avlodni tabiatga mas'uliyatli munosabatini shakllantirish bilan bog‟liq masalalarda bir qator 

qarama-qarshiliklar mavjudligini kuzatishimiz mumkin. Ya‟ni, ob'ektiv qiyinchiliklar va zarur pedagogik shart-sharoitlar 

aniqlanmaganligi sababli mazkur muammolar etarlicha hal qilinmaganligidan dalolat beradi. Masalan:  

 kichik maktab yoshdagi bolalarda tabiatga mas'uliyatli munosabatni shakllantirish uchun ijtimoiy buyurtma mavjudligi 

va maktabning ushbu jarayonni amalga oshirishga ijtimoiy-pedagogik jihatdan etarlicha tayyor emasligi;  

 kichik maktab yoshdagi bolalarda tabiatga mas'uliyatli munosabatni shakllantirishga aksiologik va ekologik 

yondashuvlarning ahamiyatini e'tirof etuvchi jarayon mazmunining kichik maktab yoshiga nisbatan ilmiy-pedagogik 

jihatdan nazariy asoslanmaganligi;  

 kichik maktab yoshdagi bolalarda tabiatga mas'uliyatli munosabatni shakllantirishda Tabiatshunoslik fanining ta'lim 

salohiyatiga bo'lgan talab va maktab sharoyitida ushbu jarayonni amaliy tashkil etish hamda ilmiy-uslubiy jihatdan 

mazmunni boyitish uchun uslubiy ishlanmalarning etishmasligi.  

Mazkur muammolar boshlang'ich ta‟lim o'quvchilarda tabiatga, jamiyatga va o'z-o'ziga nisbatan mas'uliyatli 

munosabatlarni tizimli rivojlantirish masalasining dolzarbligini oshirishga xizmat qiladi. Shu sababdan ham bugungi kunda 

kichik maktab yoshdagi bolalarda tabiatga, jamiyatga va o'z-o'ziga nisbatan mas'uliyatli munosabatlarni tizimli 

rivojlantirish masalasini pedagogik muammo sifatida o‟rganish hamda uni ilmiy-uslubiy jihatdan asoslash juda muhimdir. 

Kopgina mahalliy pedagogik adabiyotlarda shaxsning tabiatga munosabati va ekologik ongiga alohida ahamiyat beriladi. 

"Tabiatga mas'uliyatli munosabat" deganda tabiatga mehnat ob'ekti va sub'ekti sifatida munosabatda bo‟lish va uni 

muhofaza qilish bo'yicha jamiyatning huquqiy me'yorlari va axloq tamoyillariga mos keladigan faoliyat tushuniladi.  

Tabiatga mas'uliyatli munosabatni shakllantirishning zaruriy sharti - bu ona zaminning qo'riqlanadigan hududlarini 

o'rganish bo'yicha zamonaviy ijtimoiy-madaniy sharoitlariga javob beradigan o„quv-uslubiy qo„llanmalar, tavsiyalar, 

dasturlar isglab chiqish maqsadga muvofiqdir.  

Xulosa o‟rnida ta‟kidlash joizki, yosh avlodni ona tabiatni asrab-avaylash, unga nisbatan qadriyatli munosabatda bo„lishga 

yo„naltirish, g„amxo„rlik va mas‟uliyatni shakllantirish maqsadida sinfdan tashqari mashg'ulotlarni tashkil etish ham ijobiy 

natijalar beradi. 

